
 

 
672 

  

5. Yevgeniy Ilyin. Pedagogik innovatsiyalar asoslari. M.: Prosveshcheniye, 1991.  

6. Pedagogika bo‘yicha zamonaviy darsliklar va o‘quv qo‘llanmalar. T.: 2018-2023.  

7. UNESCO. Education for Sustainable Development. Parij.: 2020. 

 
SIRDARYO VILOYATIDA SUG‘ORILADIGAN DEHQONCHILIK, 

TASVIRIY SAN’AT VA EKOLOGIK BARQARORLIK O‘RTASIDAGI 

UZVIY BOG‘LIQLIK 
  

 

Yorlaqova Malika Ahmad qizi 

Guliston davlat pedagogika instituti magistranti 
 

Annotatsiya: maqolada Sirdaryo viloyatida sug‘oriladigan dehqonchilik tizimi, tasviriy 

san’at va ekologik barqarorlik o‘rtasidagi uzviy bog‘liqlik tahlil qilinadi. Sug‘orish jarayonlari va 

mehnat faoliyati inson-tabiat uyg‘unligini shakllantirib, ekologik madaniyat va estetik qadriyatlarni 

rivojlantiradi. Tasviriy san’at hududiy mehnat va ekologik jarayonlarni badiiy ifodalash orqali yosh 

avlodda mas’uliyat va mehnatsevarlikni tarbiyalaydi. 

Kalit so‘zlar: Sirdaryo viloyati, sug‘oriladigan dehqonchilik, ekologik barqarorlik, tasviriy 

san’at, mehnat madaniyati. 
 

irdaryo viloyati Markaziy Osiyoning sug‘oriladigan dehqonchilikga ixtisoslashgan 

hududlaridan biri bo‘lib, geografik joylashuvi, tabiiy resurslari va agrar ishlab chiqarish 

tizimi bilan ilmiy tadqiqotlar uchun muhim obyekt hisoblanadi. Hududning tabiiy-geografik 

sharoiti sug‘oriladigan dehqonchilikka asoslangan iqtisodiy tizimni rivojlantirish 

imkoniyatini yaratadi va qishloq xo‘jaligi faoliyatining barqarorligini ta’minlaydi. Shu bilan birga, 

viloyatning ekologik muhitini tashkil etuvchi suv resurslari, unumdor yer maydonlari va 

agroekologik omillar nafaqat iqtisodiy samaradorlikni oshirishga xizmat qiladi [1:45], balki hudud 

aholisining mehnat madaniyati, estetik qarashlari va tabiat bilan uyg‘un yashash tamoyillarining 

shakllanishida ham muhim ahamiyatga ega [3:1059]. Sug‘orish tizimlari, keng tarmoqli kanallar va 

ariqlar agrar ishlab chiqarishning asosiy infratuzilmasini tashkil etadi. Suv resurslaridan oqilona 

foydalanish qishloq xo‘jaligi mahsuldorligini oshirish bilan bir qatorda, ekologik muvozanatni 

saqlash va resurslarning uzoq muddatli barqarorligini ta’minlaydi. Sug‘orish jarayonlari bilan 

bog‘liq mehnat faoliyati hudud aholisi ongida tabiat va inson o‘rtasidagi uyg‘unlik g‘oyalarini 

shakllantirib, resurslarga nisbatan tejamkor va mas’uliyatli munosabatni rivojlantiradi [3:1060]. Shu 

bilan birga, suv bilan bog‘liq mehnat jarayonlari xalq og‘zaki ijodi, tasviriy san’at, adabiyot va 

kundalik madaniyatda ramziy-estetik mazmun kasb etib, hududning madaniy merosida muhim o‘rin 

egallaydi [5:219]. Masalan, sug‘orilgan dalalar, dehqon mehnati va yerga ishlov berish jarayonlari 

xalq qo‘shiqlari, rivoyatlar hamda tasviriy san’at asarlarida tabiat va inson faoliyatining uyg‘unligi 

sifatida talqin etiladi. Shu tarzda, tasviriy san’at hududiy ekologik ongni mustahkamlashda samarali 

vosita sifatida xizmat qiladi, madaniy-estetik qadriyatlarni boyitadi va aholining ekologik 

tafakkurini rivojlantiradi [2:43;4:9]. Inson va tabiat o‘rtasidagi o‘zaro bog‘liqlik Sirdaryo 

viloyatining ekologik barqarorligi, iqtisodiy rivojlanishi va madaniy identifikatsiyasini 

birlashtiruvchi muhim omilga aylanadi. 

Hudud ekologiyasini ilmiy jihatdan tahlil qilish jarayonida tabiiy resurslar va inson faoliyati 

o‘rtasidagi murakkab o‘zaro aloqalar asosiy tadqiqot obyekti sifatida qaraladi. Sug‘oriladigan yer 

maydonlarining ko‘lami, suv resurslaridan foydalanish darajasi, yerlarning meliorativ holati, tuproq 

sho‘rlanishi hamda shamol eroziyasi kabi tabiiy-geografik ko‘rsatkichlar viloyat ekotizimining 

asosiy indikatorlari sifatida baholanadi [1:63]. Shu bilan birga, sanoat korxonalari, transport 

vositalari va qishloq xo‘jaligi texnikalaridan ajraladigan zararli moddalar atmosfera sifatiga salbiy 

ta’sir ko‘rsatishi mumkin [1:63]. Shu sababli ekologik monitoring tizimlarini takomillashtirish, suv 

va havo sifatini muntazam nazorat qilish hamda chiqindilarni boshqarishning samarali 

mexanizmlarini ishlab chiqish hududiy ekologik barqarorlikni ta’minlashda muhim ahamiyatga ega. 

Global iqlim o‘zgarishlarining mintaqaviy ekotizimlarga ta’siri ham tadqiqotning muhim 

yo‘nalishlaridan biridir. Markaziy Osiyoda suv resurslari tanqisligi, yerlarning sho‘rlanishi, 

biologik xilma-xillikning kamayishi va ekotizimlarning degradatsiyasi qishloq xo‘jaligi 

samaradorligiga salbiy ta’sir qiladi [6:1491]. Shu nuqtai nazardan, suv resurslarini boshqarishning 

zamonaviy tizimlarini joriy etish, melioratsiya tadbirlarini takomillashtirish va ekologik xavfsiz 

texnologiyalarni qo‘llash dolzarb ilmiy-amaliy vazifa hisoblanadi [7:4]. Tadqiqot doirasida 

ma’naviy-axloqiy yondashuvlar ham o‘rganildi. Insonning tabiatga bo‘lgan munosabati uning 

madaniyati, axloqiy qarashlari va estetik didi bilan bevosita bog‘liq bo‘lib, agrar hududlarda yaqqol 

namoyon bo‘ladi. Sirdaryo viloyatida shakllangan mehnat madaniyati ekologik ongning 

rivojlanishida muhim tarbiyaviy omil sifatida xizmat qiladi, yer va suv resurslariga ehtiyotkor 

munosabat avloddan-avlodga uzatiladi [5:221]. Fanlararo yondashuv tabiiy-geografik, iqtisodiy va 

madaniy jarayonlarni yagona tizim sifatida tahlil qilish imkonini beradi [7:4]. Raqamli 

texnologiyalar, jumladan GIS, masofadan zondlash va raqamli modellashtirish yer va suv 

resurslarining holatini aniqlash, ekologik xavflarni prognozlash va qishloq xo‘jaligi faoliyatini 

ilmiy asosda rejalashtirish imkonini yaratadi [8:175]. Tasviriy san’at hududning ekologik va mehnat 

jarayonlarini estetik jihatdan aks ettirishda muhim madaniy vosita hisoblanadi. Rassomlar tabiat 

manzaralari, sug‘oriladigan dalalar va dehqonchilik jarayonlarini badiiy obrazlar orqali ifodalab, 

inson va tabiat o‘rtasidagi uyg‘unlik g‘oyasini targ‘ib qiladi [2:43]. Bu jarayon nafaqat vizual 

estetik didni rivojlantiradi, balki o‘quvchilar va yosh avlodda tabiatga ehtiyotkor munosabat, 

ekologik mas’uliyat va mehnatsevarlik kabi qadriyatlarni shakllantiradi [4:9]. San’atni ta’lim 

jarayoniga integratsiya qilish orqali o‘quvchilarning ijodiy tafakkuri, tanqidiy fikrlash qobiliyati va 

milliy madaniy merosni anglash imkoniyatlari kengayadi. Innovatsion pedagogik metodlar, 

interaktiv o‘qitish usullari va multimediya texnologiyalaridan foydalanish ekologik tarbiyaning 

samaradorligini oshiradi. 

Tahlillar shuni ko‘rsatdiki, Sirdaryo viloyatida ekologik barqarorlikni ta’minlash uchun 

kompleks monitoring tizimlari, statistik tahlil metodlari va ilmiy asoslangan rivojlanish loyihalari 

zarur [1:88]. Melioratsiya dasturlarini rivojlantirish, degradatsiyaga uchragan yerlarni tiklash, qayta 

tiklanuvchi energiya manbalaridan foydalanish va ekologik ta’lim tizimini rivojlantirish hududda 

barqaror rivojlanishning muhim omillari hisoblanadi. 

Natijada, Sirdaryo viloyatining tabiiy resurslari, agrar mehnat madaniyati va tasviriy san’at 

o‘rtasidagi uyg‘unlik hududning ijtimoiy-madaniy barqarorligi, ekologik xavfsizligi va iqtisodiy 

rivojlanish istiqbollarini ta’minlaydi. Ushbu uyg‘unlik orqali jamiyatda ekologik mas’uliyat, milliy 

qadriyatlar va yosh avlodning ijodiy tafakkuri shakllanadi, fanlararo tadqiqotlar va innovatsion 

texnologiyalar esa Sirdaryo viloyatini mintaqaviy barqaror rivojlanish modeli sifatida ko‘rsatadi. 

Annotatsiya: mazkur maqolada nogironligi bo‘lgan shaxslarning siyosiy ongi va 

madaniyatini yuksaltirish bo‘yicha rivojlangan xorijiy davlatlar (AQSh, Germaniya va 

Skandinaviya mamlakatlari) tajribasi tizimli tahlil qilingan. Tadqiqot davomida nogironligi bo‘lgan 

shaxslarning siyosiy jarayonlardagi ishtirokini ta’minlashning institutsional mexanizmlari, 

"inklyuziv demokratiya" tamoyillari va ijtimoiy adaptatsiya modellarining siyosiy qarorlar qabul 

qilishdagi o‘rni o‘rganilgan. Xorij tajribasiga tayanib, nogironligi bo‘lgan shaxslarni passiv ijtimoiy 

obyektlardan faol siyosiy subyektlarga aylantirishning samarali usullari ko‘rsatib berilgan. 

Kalit so‘zlar: nogironligi bo‘lgan shaxslar, siyosiy ong, siyosiy madaniyat, xorij tajribasi, 

inklyuziv siyosat, siyosiy ishtirok, ijtimoiy model, demokratik jarayonlar 
 

ogironligi bo‘lgan shaxslarning ijtimoiy faolligi, siyosiy ongi va madaniy hayotda ishtiroki 

zamonaviy jamiyatlar uchun dolzarb masalalardan biridir. XXI asrning global rivojlanish 

tendensiyalari nogironligi bo‘lgan shaxslarni jamiyatning to‘laqonli a’zosi sifatida qabul 

qilish, ularning huquq va erkinliklarini himoya qilish, shuningdek, ularning siyosiy, 

madaniy va ijtimoiy faolligini oshirishga qaratilgan kompleks siyosatni shakllantirishni talab qiladi. 

Xalqaro tajriba shuni ko‘rsatadiki, nogironligi bo‘lgan shaxslarning siyosiy ongini va madaniy 

hayotga integratsiyasini rivojlantirish nafaqat ijtimoiy adolat tamoyillarini ta’minlaydi, balki 

demokratik institutlarning mustahkamlanishiga ham hissa qo‘shadi. nogironligi bo‘lgan 

shaxslarning siyosiy faolligi va madaniy ishtirokini oshirishda samarali mexanizmlar mamlakatning 

siyosiy institutlari, qonunchilik bazasi, ijtimoiy tashkilotlar faoliyati hamda madaniy va ta’lim 

resurslarining uyg‘unligi bilan bog‘liq. Shu bois, xorijiy mamlakatlarning ilg‘or tajribalari – 

masalan, G‘arbiy Yevropa davlatlarida inklyuziv siyosiy model, Shimoliy Amerika mamlakatlarida 

fuqarolik faoliyati va madaniyatni rivojlantirishdagi imkoniyatlar tizimi – nogironligi bo‘lgan 

shaxslarning siyosiy va madaniy ongini shakllantirishda muhim pedagogik, siyosiy va metodologik 

ahamiyat kasb etadi. 

Jahonda kechayotgan demokratik transformatsiyalar sharoitida nogironligi bo‘lgan 

shaxslarning siyosiy ongi va madaniyatini shakllantirish masalasi “inklyuziv jamiyat” barpo 

etishning muhim indikatorlaridan biri hisoblanadi. “Garbiy Yevropa va Shimoliy Amerika 

davlatlarning tajribasi shuni ko‘rsatadiki, bu qatlamning siyosiy faolligi nafaqat huquqiy kafolatlar, 

balki ijtimoiy himoyaning “huquqiy-ijtimoiy modeli” asosida shakllangan. Ushbu modellarning 

shakllanishida bir qator olimlarning nazariyt qarashlari fundamental asos sifatida xizmat qiladi. 

Xususan Britaniyalik sotsiolog olim M.Oliver nogironlikning ijtimoiy modelini fanga kiritgan. 

Uning tadqiqotlarini asosini, “Nogironlik bu individual holat emas, balki jamiyatning ushbu 

shaxslarni integratsiya qila olmasligining natijasidir, shuning uchun siyosiy madaniyatning asosi 

